Forskrift om gebyr for sakshandsaming etter plan- og bygningslova, Øystre Slidre kommune, Innlandet
Lovheimel: Plan- og bygningslova § 33-1 (https://lovdata.no/lov/2008-06-27-71/§33-1)
Fastsett av Øystre Slidre kommunestyre xx.xx.20xx med heimel i lov 27. juni nr. 71 om planlegging og byggesaksbehandling (plan- og bygningslova) §§ 33-1
Kapittel 1 Alminnelege bestemmingar
§1-1 Føremål og verkeområde
Forskrifta gir føresegner om betaling av gebyr for kommunens sakshandsaming etter lover og forskrifter for følgjande gebyrtenester:
· Private planforslag etter plan- og bygningslova
· Bygge-, dele- og dispensasjonssaker etter plan- og bygningslova
§1-2 Betalingsføresegner 
§1-2-1 Betalingsplikt og gebyrsatsar
Alle som får utført tenester etter denne forskrifta skal betale gebyr. Gebyrsatsane kjem fram av det til ei kvar tid gjeldande gebyrregulativ i vedteken økonomiplan for Øystre Slidre kommune. Gebyra er rekna ut i tråd med gebyrføresegene i respektive særlovar/forskrifter og føresegnene i sjølvkostforskrifta. Gebyra er rekna ut for å dekke alle kommunen sine kostnadar i samband med sakshandsaming etter plan og bygningslova. 
For enkelte tenester vil statlege gebyr, for eksempel tinglysingsgebyr eller dokumentavgift bli fakturert i tillegg til gebyra etter denne forskrifta. 
§1-2-3 Tidspunkt for gebyrfastsetjing og fakturering	
Gebyr etter plan- og bygningslova vert rekna etter dei satsar som gjeld på det tidspunktet komplett søknad er motteke av kommunen, med mindre noko anna går fram av regulativet.
Private planforslag og planprogram (jf. plan- og bygningslova §33-1):
Gebyr for handsaming av private planforslag og planprogram reknast etter dei satsar som gjeld på tidspunktet komplett planforslag er motteke av kommunen.  Gebyr, utgiftsdekningar mv. som er ilagt etter denne forskrifta forfell til betaling i samsvar med betalingsfristen på fakturaen. Ved manglande betaling kjem purregebyr og renter i tillegg. Dersom faktura ikkje blir betalt etter purring, blir det sendt krav til innfordring. 
Gebyret må betalast og forfell uansett om vedtaket i saka er påklaga, eller det er søkt om reduksjon av gebyret. 
§1-3 Klagerett
Det er ikkje klagerett på gebyr som følgjer direkte av denne forskrifta. Vedtak etter §1-5 er enkeltvedtak og kan påklagast.
§1-4 Redusert gebyr
Dersom gebyret klart overstig sjølvkost i ein enkelt sak, sal kommunen på eiget initiativ redusere gebyret. 
§1-5 Avslag på søknad
Sakshandsaminga vert sett som avslutta dersom det ikkje er sendt inn klage innan klagefristen. For å etterleve sjølvkostreglane skal det ved avslag betalast 100% av ordinært gebyr. Beløpet blir ikkje godskrive ved ny eller endra søknad. 
§1-6 Oppheving av vedtak
Dersom overordna organ opphevar eit vedtak, kan det ved ny handsaming av saka fattast nytt gebyr dersom 
a) Vedtaket vart oppheva fordi søkjar har gjeve mangelfulle eller uriktige opplysningar
b) Det er snakk om ny søknad eller vesentlege endringar i tiltaket
§1-8 Tilbaketrekking av søknad
Dersom søknaden vert trekt attende, skal søkjar betale ein del av gebyret, avhengig av kor lagt kommunen har kome i handsaminga av søknaden. Det går fram av gebyrregulativet kor mykje som skal betalast. 
§1-9 Definisjonar og forklaringar 
Kapittel 2 Private planforslag (reguleringsplanar) 
§2-1 Generelt
Det skal betalast gebyr for alle private planforslag for kommunen sitt arbeid fram til høyring og offentleg ettersyn.  Gebyr skal betalast når planen vert lagt ut på 1. gongs offentleg høyring og ettersyn.  
§2-2 Timepris 
For dei tenester som ikkje vert omfatta av gebyrregulativet kan det tas gebyr etter medgått tid. Timesatsen dekker også støttefunksjonar og administrasjon av tenester. 

§2-3 Tilleggsgebyr 
I tillegg til det faste gebyret, tilkjem det tilleggsgebyr dersom planforslaget ikkje vert levert i fullverdig digital form. 
Tillegg for planforslag som ikkje er levert etter SOSI-standarden: etter medgått tid som kommunen har brukt for å rette opp kartgrunnlaget.
Tillegg for mangelfulle plandokument til fyrstegongs handsaming: etter medgått tid som kommunen har brukt for å rette opp plandokumentet.
Tillegg for mangelfulle plandokument etter fyrstegongs handsaming: etter medgått tid som kommunen har brukt for å rette opp plandokumentet. 
Kommunen skal avklare med forslagsstillar før kommunen tar gebyr for å rette opp kartgrunnlag eller plandokument. 
§2-4 Tilbaketrekking av planforslag  
Dersom eit planforslag vert trekt  eller ved manglande oppfølging frå forslagsstillar, skal det betalast ein del av samla sakshandsamingsgebyr avhengig av kor langt kommunen har kome i sakshandsaminga. 
Planprosessar som ikkje har hatt aktivitet på 2 år vert rekna som avslutta og vil bli fakturert. 
	
	Eining
	Del av gebyr

	For forslag som vert trekt etter varsel om oppstart, men før innsendt planforslag er motteke
	Per planforslag
	25%

	For sak som avsluttast etter påbegynt sakshandsaming, men før fyrstegongs vedtak
	Per planforslag
	50%

	For sak som avsluttast etter påbegynt sakshandsaming og etter fyrstegongs vedtak
	Per planforslag
	100%




§2-5 Oppstartsmøte 
Det er obligatorisk med eit oppstartsmøte kor alle tema som er nødvendige for å klargjere forutsetningane for det vidare planarbeidet og utforminga av det endelege planforslaget handsamast. Kommunen skal skrive referat. Jf. forskrift om behandling av private forslag til detaljregulering etter plan- og bygningsloven §§ 2 og 3. 
§2-6 Planar med planprogram og konsekvensutgreiing
For planforslag som krev planprogram og/eller konsekvensutgreiing (KU) skal det betalast tilleggsgebyr. 
§ 2-7 Endring av plan 
Ved endring av plan skal det betalast gebyr. 
§2-8 Avslutning av saker ved manglande oppfølging
Ved manglande oppfølging frå tiltakshavar kan saka avsluttast. Der planoppstart ikkje er kunngjort innan 6 mnd. etter fyrste oppstartsmøte  avsluttast saka. Det kan då fakturerast for nytt oppstartsmøte når saka startar opp att. 
Kapittel 3 Byggesak
§3-1 Generelt 
For alle søknadspliktige tiltak etter plan- og bygningslova skal det reknast gebyr med mindre noko anna går fram av regulativet. 
Gebyra vert regulert kvart år, i samsvar med kommunestyret sitt  vedtak. 
§3-2 Grunngebyr 
Grunngebyret skal dekke dei generelle oppgåvene i sakshandsaminga som er uavhengig av tiltaket sin kompleksitet og storleik, eksempelvis arkiv, infrastruktur mv, og kommunen si oppfølging av lovbrot. 
§3-3 Tilsyn
Tilsyn er eit viktig verkemiddel for å kontrollere at tiltak vert gjennomført i samsvar med føresegner gjeve i eller med heimel i plan- og bygningslova. Tilsyn skal bidra til gjennomføring av byggeprosessar, avdekke lovbrot og verke førebyggande. Kostnadar knytt til tilsyn inngår i sjølvkostutrekninga som ligg til grunn for gebyra på byggesak. 
Sakkunnig bistand ved tilsyn: Kommunen kan engasjere sakkunnig bistand for spesifiserte utgreiings- eller kontrolloppgåver. For slik bistand kan det krevjast betaling tilsvarande dei utgiftene kommunen har hatt. Dette kjem i tillegg til gebyret rekna ut etter denne forskrifta.  

§3-4 Timepris
Dersom det går med mykje tid ved handsaming av førespurnad uavhengig av innsendte søknadar, skal det bli betalt timesats for kvar påbyrja time. Kommunen må varsle vedkommande om at arbeidet medfører gebyr. 


§3-5 Tilbaketrekking av søknad 
Ved tilbaketrekking av søknad skal tiltakshavar betale ein del av gebyret avhengig av kor langt kommunen har kome i sakshandsaminga. 
	
	Eining
	Gebyr

	For søknadar som vert trekt før påbegynt sakshandsaming
	Per søknad
	Grunngebyr

	For søknadar som trekkast etter utsendt mangelbrev
	Per søknad
	Grunngebyr + gebyr for mangelbrev 

	For sak som avsluttast etter sakshandsaming, men før vedtak
	Per søknad
	Grunngebyr + 50 % av sakshandsamingsgebyr



§3-6 Mangelfulle søknadar
Ein søknad kan avvisast dersom den er mangelfull eller ufullstendig. Mangelfulle søknadar fører til meirarbeid og tilleggsgebyr. Tilleggsgebyret er regulert i ein kvar tids gjeldande gebyrregulativ. 
§3-7 Førehandskonferanse
For nærare avklaringar av rammer og innhald i tiltaket kan det haldast førehandskonferanse mellom tiltakshavar, kommunen og andre fagmyndigheiter. Førehandskonferanse utløyser ikkje minstegebyr. Kommunen fører referat frå møtet. 
§3-8 Søknad om endring av gjeve løyve 
Det er gebyr for handsaming av søknad om endring av gitt løyve, så sant endringane ikkje er dekka av andre føresegner i regulativet. 
Er endringane så omfattande at søknaden vert vurdert som ny sak, skal det betalast fullt gebyr. Det skal betalast fullt gebyr ved ny behandling av tidlegare godkjent byggetiltak. 
§3-9 Dispensasjonssøknad 
Tiltak som ikkje er  samsvar med føresegnene i lov, forskrift eller plan krev søknad om dispensasjon. Gebyret kjem i tillegg til eventuelle sakshandsamingsgebyr. 


